MANGOLDS

Die Mangolds kamp het plaasgevind vanaf 2 to 4 Desember 2016.

Die jaar stap nou so vinnig na ‘'n einde se kant en dis ons
naweek om op Mangolds te kamp. Die wat nie kinders op
skool het nie, het al vanaf die Donderdag middag gaan
kamp. Oom Pieter, tannie Bettie Venter en Eric Noack was
van die eerste kampeerders vir die naweek. Daar was egter
‘n probleempie met die krag en elke keer as iemand
perongeluk aan 'n karavaan geraak het, was daar saggies,
soms hard, in tale gepraat. Deon het darem die probleem
vining opgelos en die lig wat die probleem veroorsaak het,
afgeskakel. Die weer was Donderdagaand baie lekker, maar
vanaf Vrydag was dit baie warm op Mangolds. Poppie hou
vir ons boekevat Vrydagaand.

Saterdag het elkeen sy eie ding gedoen oor en weer gekuier,
want die weer was so mooi. 'n Groep van ons besluit om te
gaan melkskommels drink by Grassroof “Die monster
shakes”, ons oé was dalk groter as wat ons mae kon hanteer
want hulle was darem groot! Saterdagaand het ons almal
saam gebraai en om die vure gekuier. Deon hou vir ons
boekevat Saterdagaand. So besluit die wind om ons
stilletjies te bekruip en waai ‘'n hond uit ‘'n bos dat Tannie
Bettie hulle tente moes afslaan. Tersia en Deon het vir tannie
Annie saam gebring om die naweek saam met ons te kamp.

Sondagoggend soos gewoonlik skyn die son pragtig, maar
ook wind los ons nie. Judie het vir ons ‘n pragtige boodskap
gebring oor die vissies en broodjies en ek glo en vertrou
elkeen kon iets uit die boodskap saam neem.

Van die lede het vroeg vertrek en van hulle het nog
middagete gemaak. Mangolds bly maar n lekker plek, hoe
nader wil jy by die see wees. Ons was 11 karavane waarvan
een gaste was.

Veilig sleep tot volgende keer!

Groete
Liana Labuschagne & Richard Heyman

Pieter & Bettie Venter 200 Algemeen

Die melkskommels (regs en

onder) oftewel "Die Monster Shakes"
wat van ons lede by Grass Roof gaan
drink het.

